
 Alhamdulillah Buletin Galeri Seni Merbok kembali dengan Edisi 

Khas 2019 bagi bulan Julai hingga Disember 2019. Galeri telah menerima 

kunjungan dari pihak Istana rentetan program Pameran Seni & Budaya 

2019. Fakulti Seni Lukis Seni Reka, UiTM Cawangan Kedah juga rancak 

dengan program-program seperti pertandingan melukis,mendapat 

anugerah bagi pertandingan bertaraf antarabangsa, aktiviti penjanaan 

fakulti serta pelbagai lagi acara yang menaikkan nama fakulti. 

Diharapkan agar kejayaan dapat diteruskan di masa akan datang dan 

smoga bahan penerbitan ini mampu dimanfaatkan oleh seluruh warga 

kampus UiTM Cawangan Kedah.   

ABIDWIRA KASTAM

Kerjasama Jabatan Seni Reka Grafik & 
Kastam Diraja Malaysia

Projek Adiwira Kastam 2019 adalah projek perundin-
gan ReqaReqa Creative Centre bi bawah Jabatan Seni 
Reka Grafik dan Media Digital, Fakulti Seni Lukis Seni 
Reka, UiTM Cawangan Kedah kepada Jabatan Kastam 
DiRaja Malaysia Negeri Kedah. Seramai 10 pensyarah 
Jabatan Grafik dan Media Digital telah dilantik sebagai 
perunding yang diketuai oleh Puan Nurul Atikah Ad-
nan. Tempoh perlaksanaan projek ini bermula pada 1 
Mei 2019 hingga 15 Ogos 2019. Hasil rekabentuk akan 
memberi input yang berguna kepada perancangan 
memperkenalkan Jabatan Kastam Diraja Malaysia ke-
pada masyarakat supaya lebih memahami amanah, tu-
gas & tanggungjawab Kastam DiRaja Malaysia selaras 
dengan visi mereka iaitu memungut hasil dan memberi 
fasilitasi perdagangan melalui penguatkuasaan dan 
pematuhan undang- undang bagi memacu pertum-
buhan ekonomi, memelihara keselamatan negara dan 
kesejahteraan rakyat. Hasil Karakter daripada Projek 
Adiwira Kastam akan berperanan sebagai ikon/Adiwi-
ra serta digunakan di dalam medium saluran maklumat 
yang signifikan terhadap bidang penguatkuasaan Ja-
batan Kastam Diraja Malaysia. ABIDWIRA KASTAM di 
pilih sebagai nama karakter animasi untuk Projek Ad-
iwira Kastam Diraja Malaysia. ABIDWIRA diilhamkan 
dari Etika Perkhidmatan Kastam Diraja Malaysia iaitu 
Amanah, Berkhidmat, Ikhlas, Dedikasi (A.B.I.D.). 

Oleh: Nurul Atikah Adnan




